ÚTSKRIFT ÚR FUNDARGERÐARBÓK

BYGGÐARRÁÐS HÚNAÞINGS VESTRA.

446. fundur byggðarráðs Húnaþings vestra, haldinn mánudaginn 3. júlí 2006 kl. 10:00 á skrifstofu sveitarstjóra.

Dagskrá:

1. Viðræður við forstöðumann tæknideildar og verkstjóra áhaldahúss.

2. Bréf SSNV.

3. Bréf Samvinnunefndar um miðhálendi Íslands.

4. Bréf Húsnefndar Víðihlíðar.

5. Bréf Sigurðar Þórs Ágústssonar.

6. Bréf Hreins Halldórssonar.

7. Bréf Styrktarsjóðs EBÍ.

8. Bréf Fjallskilastjórnar Hrútfirðinga.

Afgreiðslur:

1. Til viðræðna við byggðarráð eru mættir forstöðumaður tæknideildar og verkstjóri áhaldahúss. Farið yfir mál er varða gerð útboðsgagna vegna viðbyggingar leikskóla. Byggðarráð samþykkir að fela tæknideild að hefja undirbúning að hönnun og viðbyggingu kennsluhúsnæðis við Grunnskóla Húnaþings vestra á Hvammstanga. Samþykkt að kostnaður v/ grjóthleðslu á bakka Syðri-Hvammsár við lóð Selaseturs Íslands og Meleyrar, kr. 200 þús. verði vísað til endurskoðunar fjárhagsáætlunar. Kynnt ákvörðun um að ráðist verði í stefnumótunarvinnu á starfsemi tæknideildar og þjónustumiðstöðvar. Rætt um undirbúning að fyrirhugaðri heildarúttekt á Hitaveitu Húnaþings vestra.
2. Bréf SSNV lagt fram. Í bréfinu er fjallað um launakjör starfsmanna sambýla á Norðurlandi vestra. Stjórn SSNV leggur til að aðildarsveitarfélög þjónusamnings ríkis og sveitarfélaga á Norðurlandi vestra um málefni fatlaðra segi upp föstum yfirvinnutímum starfsmanna sambýla fyrir 1. júlí sl þar sem nýr samningur gerir ráð fyrir því að hlutur dagvinnulauna í heildarlaunum verði aukinn. Fyrir liggur að félagsmálastjóri hefur með bréfi sagt upp umræddum launakjörum starfsmanna á sambýlinu á Hvammstanga.
3. Fram lagt bréf Samvinnunefndar um miðhálendi Íslands. Samvinnunefndin hefur samþykkt að ekki þurfi að breyta svæðisskipulagi miðhálendis til að heimila endurbyggingu skála við Skammá á Víðdalstunguheiði. Sveitarfélagið getur auðkennt í aðalskipulagi sínu fjallasel á umræddum stað fáist tilskildar umsagnir.

4. Bréf Húsnefndar Félagsheimilisins Víðihlíðar lagt fram. Í bréfinu er fjallað um möguleika á daggæslu barna í húsnæðinu. Byggðarráð samþykkir að óska eftir viðræðum við fulltrúa húsnefndarinnar.
5. Bréf Sigurðar Þórs Ágústssonar lagt fram. Bréfritari óskar eftir því að hitaveita verði lögð að einbýlishúsi sínu, Mörk. Byggðarráð samþykkir að erindið verði tekið til skoðunar við heildarúttekt á málefnum hitaveitu Húnaþings vestra.
6. Bréf Hreins Halldórssonar. Bréfritari hefur óskað eftir að draga erindið til baka.

7. Bréf Styrktarsjóðs EBÍ lagt fram. Um er að ræða kynningu á styrktarsjóðnum og möguleikum aðildarsveitarfélaga til að sækja um styrki úr sjóðnum. Byggðarráð samþykkir að sveitarstjóri undirbúi gerð umsóknar með atvinnuráðgjafa. Frestur til að senda inn styrkumsókn er til loka ágústmánaðar.

8. Fram lagt bréf Fjallskilastjórnar Hrútfirðinga. Í bréfinu er óskað viðbótarframlags til viðhalds Fossselsvegar og fjallað um möguleika þess að vegstæðið framan Fosssels verði fært fjær Síká. Byggðarráð samþykkir að vísa því er varðar færslu vegarins til skoðunar tæknideildar. Úthlutun styrkvegafjár á árinu 2006 hefur farið fram og er framlag til Fossselsvegar kr. 500.000-. Samþykkt að vísa bréfinu til Landbúnaðarráðs.
Samþykkt að taka á dagskrá:

9. Fram lagt uppsagnarbréf frá Arnari Birgi Ólafssyni, umhverfis- og garðyrkjustjóra. Arnar Birgir segir upp starfi sínu þar sem hann hyggst ljúka námi sínu í umhverfisskipulagi við Landbúnaðarháskóla Íslands. Byggðarráð þakkar Arnari Birgi fyrir vel unnin störf að umhverfis- og garðyrkjumálum í sveitarfélaginu og óskar honum velfarnaðar í framtíðinni. Sveitarstjóra falið að semja við Arnar Birgi um tímasetningu á starfslokum hans.
10. Byggðarráð Húnaþings vestra fagnar yfirlýsingu félagsmálaráðherra um flutning á meginstarfsemi Fæðingarorlofssjóðs til Hvammstanga. Gert er ráð fyrir að allt að 10 stöðugildi verði á Hvammstanga vegna starfssemi sjóðsins. Ákvörðun um flutning Fæðingarorlofssjóðs til Hvammstanga mun styrkja og auka fjölbreytni atvinnulífs í Húnaþingi vestra og því ber að fagna.
Fundargerð upplesin og samþykkt.

Fundi slitið kl. 11:55.
Skúli Þórðarson(sign.)


Ágúst Jakobsson(sign.),

Stefán Böðvarsson(sign.),


Guðný Helga Björnsdóttir(sign.),

Elin R. Líndal(sign.).
